Ano ang Dapat Malaman ng mga Kababaihan Tungkol sa
Mga Kanser ng mga Kababaihan

Ano ang mga kanser ng mga
kababaihan?

Ang mga ito ay mga kanser na nagsisimula sa mga
organo lamang na mayroon ang isang babae - katulad ng
bahay bata, ang mga obaryo, at ang cervix.

Kapag maagang malalaman ang mga kanser na ito,
maaaring makatulong ang paggagamot.

® Kanser sa Bahay bata — Ang bahay bata ay
isang organo sa ibabang bahagi ng tiyan kung
saan lumalaki ang isang sanggol sa panahon ng
pagbubuntis.

® Kanser sa mga Obaryo - Ang mga obaryo ay
dalawang maliit na mga organo, isa sa bawat gilid ng
bahay bata. Gumagawa ang mga ito ng mga hormon
ng babae at iniimbak ang mga itlog.

® Kanser sa Cervix - Ang cervix ay ang pasukan
papunta sa bahay bata. Pinagdudugtong nito ang
bahay bata papunta sa ari ng babae.

Maaari rin makakuha ng kanser ang mga kababaihan
sa ari ng babae, vulva (mga bahagi na makikita sa labas
ng ari), at mga fallopian tube. Ang mga ito ay hindi
pangkaraniwan.

Ano ang mga sanhi ng pagkakaroon
ng ilan sa mga kanser naito?

Ang pagkakaroon ng sobrang dami ng estrogen sa
paglipas ng panahon ay maaaring magdulot ng ilang mga
uri ng kanser, lalo na kung:

® Nagsimula ang regla ng isang babae bago ang edad na 12.

® Nagsimula ang kanyang menopos pagkatapos ng
edad na 55.

® Kailanman hindi siya nabuntis o nanganak.
® Nahirapan siyang mabuntis.

® Uminom siya ng estrogen nang walang progesterone
para sa menopause.

Mayroon bang ibang mga
panganib?

Ang isang babae ay mayroong mas mataas na pagkakataong
magkaroon ng isa sa mga kanser na ito kung:

® Siya ay labis ang timbang.

® Mayroong siyang HPV, isang karaniwang

impeksiyon na naipapasa sa pamamagitan ng balat
sa balat na pagkakadiit sa panahon ng pagtatalik.

® Mayroon siyang diyabetes, mataas na presyon ng
dugo, o sakit sa apdo.

® Nagkaroon siya ng mga problema sa kanyang bahay
bata 0 mga obaryo.

® Nagkaroon siya ng ibang mga uri ng kanser o
mayroong kasaysayan ng kanser sa pamilya.

Ibang mga bagay na maaaring gawin ng isang babae

na maglalagay sa kanya sa panganib para sa ilang mga
kanser. Halimbawa, kung:

® Siya ay naninigarilyo.

® Nagkaroon siya ng maraming kapareha sa pagtatalik.

® Mayroon siyang isang kapareha sa pagtatalik na
nagkaroon ng maraming kapareha sa pagtatalik.

Tanungin ang inyong doktor tungkol sa kung ano ang
dapat ninyong malaman.

Ano ang dapat ninyong bantayan?

Alamin kung ano ang normal para sa inyong katawan.

Maging alerto kung mayroon kayong anuman sa mga
palatandaan na ito. Sabihin sa inyong doktor kung kayo ay:

® Dinudugo o mayroong lumalabas na likido mula sa
inyong ari na hindi normal para sa inyo.

® Mayroong pananakit o mga pulikat sa ibabang
bahagi ng inyong tiyan na hindi nawawala.

® May pakiramdam na busog kahit hindi pa kayo
nakakain.

® Nadaragdagan o nababawasan ng timbang kahit
hindi sinasadya.



Mayroon pang ibang mga

palatandaan.

Kumunsulta sa inyong doktor kung kayo ay:

® May pakiramdam na namamaga o ang inyong tiyan
ay lumalaki.

® Mayroong pananakit sa tiyan o naduduwal nang
walang tigil.

® Mayroong pananakit o pagdurugo sa panahon ng o
pagkatapos ng pagtatalik.

® Kailangang umihi kaagad o nang mas madalas.

Ang mga palatandaang ito ay maaari ring sanhi ng
iba pang bagay. Kumunsulta sa inyong doktor para
makasiguro. Huwag maghintay. Mahalaga ang inyong
kalusugan.

Maaari kayong gumawa ng
kaibahan!

Maraming bagay na maaari ninyong gawin para tulungan
protektahan ang inyong sarili mula sa mga kanser na ito.

® Tanungin ang inyong doktor kung gaano kadalas
kayo dapat magpatingin.

® Gawin ang inyong unang pap test at eksaminasyon
ng balakang sa edad na 21.

® Magpasuri para sa kanser sa cervix:

® Kumuha ng Pap test bawat 3 taon kung kayo ay
21 hanggang 65 taong gulang.

® O kaya, simula sa edad na 30, maaari kang
sumailalim sa isang Pap test kasabay ng isang
HPV test bawat 5 taon.

Makipag-usap sa inyong doktor tungkol sa kung ano
ang ipinapakita ng mga pagsusuring ito. Siguraduhing
makakuha ng kasunod na pangangalaga o pagsusuri
kung kailangan ninyo ito.

Maaari ninyong tulungang
protektahan ang inyong sarili.

® Alamin kung ano ang normal para sa inyong
katawan.

® Magtanong tungkol sa bakuna para sa HPV.

® Tumigil sa paninigarilyo o kailanman huwag
simulan ito.

® Kumain ng mga pagkaing masustansiya at
panatilihin ang isang malusog na timbang.

® Kung mayroon kayong diyabetes o mataas na
presyon ng dugo, inumin ang inyong gamot.

® Makipagtalik lamang sa isang tao na nakikipagtalik
lamang sa inyo.

Paano kung makakita ng kanser?

Maraming mga paraan para gamutin ang mga kanser ito.
Mas maagang magagamot ang kanser, mas mabuti.

® Para malaman ang iba pang impormasyon, tanungin
ang inyong doktor.

® Magpatingin sa inyong doktor kung kayo ay
mayroong anumang mga palatandaan o sintomas.

® Tanungin ang inyong doktor ng anumang mga
tanong na mayroon kayo tungkol sa inyong
kalusugan.

Alagaan mabuti ang inyong sarili para sa inyo at para sa
mga mahal ninyo sa buhay!

Para malaman pa, bisitahin ang:

® US. Preventive Services Task Force
www.uspreventiveservicestaskforce.org

® CDC Inside Knowledge Campaign
www.cdc.gov

® National Cancer Institute
www.cancer.gov/cancer

® National Library of Medicine
www.ncbi.nlm.nih.gov

